
GOUVÈNÈ CUOMO FELISITE PREMYE KLAS KI GRADYE NAN PWOGRAM 
SOLAR READY VETS NAN FORT DRUM 

 
Manm pèsonèl militè aktif konplete fòmasyon mendèv la ap prepare yo pou yo fè 

tranzisyon nan endistri solè a kap devlope nan New York 

 
Gouvènè Andrew M. Cuomo jodia te felisite premye 19 manm pèsonèl militè nan Fort 
Drum ki te konplete pwogram fòmasyon Solar Ready Vets la, ki prepare yo pou karyè 
nan endistri solè kap devlope a apre tranzisyon yo nan sèvis militè. Pwogram Solar 
Ready Vets la nan Fort Drum se premye kòwòt ki gradye Depatman Enèji Etazini nan 
New York te sipòte ak youn nan senk pwogram ki aktif nan peyi a.  
 
“Pandan ensdistri solè a ap kontinye grandi nan eta sa a, nou bezwen asire ke Nouyòkè 
yo pare pou okipe travay ki pral alimante nouvo ekonomi sa a,” Gouvènè Cuomo te 
deklare. “Pwogram fòmasyon Solar Ready Vets la ofri yon opòtinite inik pou veteran yo 
gen ladrès ki nesesè pou yo kòmanse karyè yo nan endistri ki gen gwo demann pandan 
yap pwoteje yon lavni ki pi pwòp ak pi vèt pou Eta New York.” 
 
Gouvènè Adjwen Kathy Hochul, te deklare, "Nou konnen ke veteran yo se pi bon 
anplwaye akoz varyete eksperyans yo genyen, kapasite pou yo simonte difikilte ak 
volonte pou yo reyisi. Gouvènè Cuomo te travay di pou l asire ke biznis ki nan Eta New 
York yo akeyi veteran yo ak bra ouvè. Klas inogirasyon travayè ki byen fòme ak 
konsakre sa a montre nou ka satisfè demann plizyè biznis enèji-pwòp ki vini etabli epi 
rele Eta New York lakay yo. Mwen fyè pou m patisipe nan premye evenman inik sa epi 
ankouraje lòt veteran yo pou yo eksplore opòtinite sa a.” 
 
Seremoni gradyasyon jodia nan Fort Drum te gen moun sa yo ki te asiste l Gouvènè 
Adjwen Kathy Hochul, moun ki responsab enèji nan Eta New York, Ft. Drum ak U.S. 
Department Enèji Etazini, ofisyèl eli lokal ak eta yo, ak administratè ak pwofesè SUNY 
Canton yo. Reprezantan endistri Solè yo te prezan tou pou entèvyouve yon kantite nan 
veteran ki gradye pou travay nan solar-ready veterans. 
 
Pwogram Solar Ready Vets la bay fòmasyon teknik nan laboratwa manyèl pou prepare 
pèsonèl militè yo pou travay kòm enstalè solè, vandè, enspektè oswa djòb ki nan menm 
domèn yo. Premye nan senk klas nan pwogram Solar Ready Vets nan Fort Drum nan te 
gen ladan19 manm aktif ki te patisipe nan kou pwofesè SUNY Canton te anseye sou 
kijan pou yo mezire ak enstale sistèm enèji solè yo, konekte pwojè solè nan rezo a, ak 
entèprete epi konfòme avèk kòd bilding lokal yo. Pwogram nan fè aranjman pou 
entèvyou sou òdinatè tou ak anpèsòn pou moun ki gradye yo avèk dirijan konpayi 
fotovoltaik solè yo. 

Depatman Enèji Etazini te lanse pwogram Solar Ready Vets la nan mwa Septanm 2014 
pou prepare veteran yo pou karyè apre sèvis militè yo. Pwogram Fort Drum lan, sa ki te 
kreye nan dat 11 janvye 2016 grasa kolaborasyon ant New York State Energy 
Research ak Development Authority, U.S. Depatman Enèji, Fort Drum, SUNY Canton 
ak konpayi enstalasyon solè yo. NYSERDA te bay sipò pou depans pwogram startup 
yo, enkli devlopman pwogram ak fòmasyon pou premye senk kowòt yo nan Fort Drum. 
Li gratis pou anplwaye Fort Drum yo patisipe nan kowòt sa yo. Manm sèvis yo ka itilize 
benefis GI Bill pou kouvri depans fòmasyon apre yo fin konplete premye kòwòt la. 
 
Depite Elise Stefanik te deklare, “Sa se yon nouvèl enteresan pou sòlda Fort Drum yo 
e mwen felisite yo pou akonplisman sa a,” Depite Stefanik te deklare. Patisipasyon nan 
pwogram sa ap ede ewo North Country nou yo jwenn travay enpòtan pandan egalman 
lap ede yon pwogram enèji renouvlab enpòtan – yon viktwa pou kominote nou an. 
Mwen kontan pou premye klas elèv ki diplome sa yo e mwen paka tann pou m felisite 
plizyè lòt Solar Ready Vets nan Fort Drum.” 
 
Senatè Patty Ritchie te deklare, “Lè gason ak fi anwole nan militè, yo pran yon 
angajman fòmidab pou yo pwoteje libète nou. Nou gen yon gwo responsablite tou—ki 
se ba yo sipò yo bezwen pou yo fè tranzisyon nan yon nouvo karyè lè sèvis yo fini. 
Mwen ta renmen non sèlman remèsye gradye yo jodia pou angajman enkondisyonèl yo 
nan peyi nou an, men tou pou siksè yo nan konplete pwogram fòmasyon Solar Ready 
Vets la.” 
 
Senatè Joseph Griffo, prezidan Komite Telekominikasyon ak prezidan Enèji Sena 
a, te deklare, “Mwen kontan paske Pwogram Solar Ready Vets la bay opòtinite pou 
militè gason ak fi ki te sèvi peyi nou an avèk fyète enplike nan yon endistri ki gen 
potansyèl pou devlope atravè eta nou an. Mwen swete gradye sa yo bòn chans nan 
nouvo karyè yo.” 
 
Manm Asanble Addie J. Russell te deklare, "Mwen te kontan patisipe nan 
gradyasyon jodia pou premye klas militè nan Fort Drum ki te konplete pwogram 
fòmasyon Solar Ready a. Se yon bèl bagay nou gen opòtinite pou bay militè nou yo, 
anpil ladan yo rete nan North Country apre yo fin konplete sèvis yo nan Fort Drum, 
ladrès ak fòmasyon pou nouvo travay nan ekonomi nou an. Li bay veteran nou yo yon 
lansman pandan yap fè tranzisyon an soti nan sèvis aktif pou rantre nan mendèv la, e li 
bay anplwayè yo yon opòtinite pou anboche travayè ki byen fòme, disipline ki pare pou 
fè fas ak difikilte kap tann yo nan yon tan kote New York nan mitan lidè ki gen plis 
travay nan endistri solè nan peyi a."  
 
Manm Asanble Ken Blankenbush te deklare, “Mwen ta renmen felisite klas inogiral 
Pwogram Solar Energy Vets la nan Ft. Drum. Moun sa yo, ki te gen responsablite pou 
pwoteje tè nou an, kounye a ap fè tranzisyon nan yon karyè enpòtan ki vize pou 
pwoteje anviwonman nou an. Domèn enèji altènatif la se youn kap devlope chak ane. Li 
ankourajan tou pou wè enstitisyon nan kominote tankou SUNY Canton kap rekonpanse 
veteran yo nan fason yo konnen pi byen – atravè edikasyon. Mwen felisite efò ki te fèt 
nan Department Enèji a ansanm avèk NYSERDA, Ft. Drum, SUNY Canton ak konpayi 
enstalasyon solè yo pou remèt manm kominote nou an ki deja bay peyi yo anpil.” 
 
Richard Kauffman, Prezidan Enèji ak Finans pou Eta New York, te deklare, “Anba 

Gouvènè Cuomo, New York kontinye ogmante itilizasyon solè a pou ankouraje 
devlopman ekonomik, nan kreye 8,250 travay nan endistri solè a depi 2013, ak pwoteje 
anviwonman nou an. Gradye yo nan Pwogram Solar Ready Vets la gen konesans ak 
ladrès teknik pou yo reyisi nan ekonomi pwòp kap devlope a, e yo pral ede New York 
bati yon sistèm enèji ki pi pwòp ak pi rezistan.” 
 
John B. Rhodes, Prezidan ak Direktè Rechèch Enèji Eta New York ak Otorite 
Devlopman, te deklare, “Inizyativ NY-Sun Gouvènè Cuomo a te akselere devlopman 
solè toupatou nan Eta a, kreye yon bezwen pou pwofesyonèl ki byen kalifye satisfè 
demann kap grandi pou enèji solè pwòp ak abòdab. Gradye pwograme Solar Ready 
Vets yo enpòtan nan ede New York acheve estrateji Vizyon Refòm Enèji Gouvènè 
Cuomo a, ogmante envestisman ak ogmante travay.” 
 
Prezidan SUNY Canton Prezidan Zvi Szafran te deklare, “Yo te bay SUNY Canton 
yon opòtinite ki enpòtan anpil atravè pwogram Solar Ready Vets la nan Fort Drum. Li te 
pèmèt nou elaji kontak nou ak pèsonèl militè a epi ba yo edikasyon aplike nan teknoloji 
ki konsantre sou dirabilite ki se mak pwogram akademik nou an. Mwen felisite chak 
manm sa yo ki te konplete fòmasyon solè a e mwen paka tann pou yo kontinye ranpòte 
siksè. Yon remèsiman espesyal pou Depatman Enèji Etazini, Gouvènè Cuomo, 
NYSERDA ak tout lòt yo ki te fè pwogram sa a posib. Nou kontan pou nou kontinye 
pwogram sa a atravè Career Ready Education ak Sant Fòmasyon Siksè pou 
Devlopman Mendèv.” 
 
Eric J. Hesse, Direktè, Divizyon Afè Veteran Eta New York, te deklare, "Pwogram 
Solar Ready Vets la fè yon bon demaraj avèk gradyasyon 19 manm aktif yo. Se yon 
bon opòtinite pou moun ki te sèvi peyi a avèk fyète kòmanse travay nan anviwonman 
enèji pwòp la. Veteran sa yo pral nan pwent lans la pou inisyativ fonse enèji renouvlab 
Gouvènè Cuomo a.”  
 
Kòmandan Prensipal pa Entèrim, Kòmandan Brigad Jeneral, Fort Drum, Paul 
Bontrager te deklare, "Pwogram Solar Ready Vets la bay sòlda sa yo yon pye pou yo 
avanse nan pwochen etap lavi a. Gradye sa yo pral pote valè Lame a pou yo fè travay 
la nan Etazini." 
 
Inisyativ Gouvènè Cuomo pou Veteran, Sòlda ak Fanmi Militè yo nan travay, fòmasyon 
ak edikasyon ap fè yon diferans nan lavi veteran nou yo. Konseye Divizyon Zafè 
Veteran Eta pou ede yo nan reyalize objektif edikasyon yo, travay oswa benefis. Pou 
aprann plis, ale sou www.veterans.ny.gov.  
 
Depatman Travay Eta New York ofri tou pwogram pou ede jwenn travay oswa amelyore 
konpetans travay yo. Pou aprann plis, visit: labor.ny.gov/vets. 
 
Endistri solè kap devlope a ak mendèv enèji pwòp la jwe yon wòl premye plan nan 
redwi emisyon kabòn, pwoteje anviwonman nou an, ak jenere devlopman ekonomik nan 
tout rejyon nan eta a. Eta a wè yon bonjan ogmantasyon nan valè enèji solè ki enstale 
ak nan devlopman anba inisyativ NY-Sun Gouvènè a, ki ogmante 575 pousan ant 2012 
jiska 2015. Pwogram nan te jenere tou yon ogmantasyon nan valè travay ki gen rapò ak 
solè a toupatou nan Eta a. Daprè yon rapò nasyonal yo te anonse semèn pase a, 
endistri solè New York la kounye a se katriyèm pi gran endistri nan peyi a e ki anplwaye 

aktyèlman plis pase 8,250 travayè, yon ogmantasyon de plis pase 3,000 travay depi 
2013. Nan ane 2016 la, yo espere pou chif yo double avèk yon lòt 1,000 kreyasyon 
travay siplemantè kòm yon rezilta nan liy pwojè solè enpòtan eta a.  
 
Refòme Vizyon Enèji se strateji Gouvènè Cuomo pou devlope yon sistèm enèji pwòp, 
ak atire nouvo envestisman pou yo bati yon sistèm enèji ki pi abòdab ak pi rezistan pou 
tout Nouyòkè yo. REV anglobe rèfom règlemantè inove pou entegre enèji pwòp nan 
nwayo rezo enèji nou an, rekonsevwa pwogram ak strateji pou debloke kapital prive, ak 
lidèchip aktif nan deplwaye solisyon enèji inove nan pwòp etablisman piblik ak 
operasyon Eta. REV a pral pèmèt yon fonksyonman ekonomi enèji pwòp ak dinamik 
sou yon echèl ki pral stimile opòtinite pou kominote yo nan eta pou kreye travay epi 
kondwi kwasans ekonomik lokal, pandan lap pwoteje anviwonman nou an pou redwi 
emisyon gaz greenhouse ansanm avèk lòt polyan yo. Yo te deja lanse inisyativ ki gen 
siksè nan kad Refòme Vizyon Enèji a enkli NY Sun, NY Green Bank, NY Prize, K-Solar, 
ak yon angajman pou amelyore enèji a bon mache pou kominote yo ki gen revni fèb. 
Pou w aprann plis sou REV, vizite http://www.ny.gov/REV4NY  

